
Reykjavík 28. desember 2001

Hækkunum í heilbrigðisþjónustunni mótmælt

BSRB mótmælir harðlega hækkun komugjalda í heilbrigðisþjónustunni og aukinni hlutdeild sjúklinga í lyfjakostnaði. Með þessum hækkunum hyggst ríkisstjórnin bæta stöðu ríkissjóðs um allt að hálfum milljarði króna.  Jafnframt þessum hækkunum eru breytingar á endurgreiðslum til tekjulágra fjölskyldna og er mjög brýnt að fólk kynni sér þær reglur sem um þetta gilda.

Í úttekt BSRB á kostnaðarþátttöku sjúklinga í heilbrigðisþjónustu kom fram að hlutur sjúklinga hefur margfaldast á undanförnum áratug. Í stað þess að hækka kostnaðarhlut sjúklinga nú væri nær að vinda ofan af þessari þróun og lækka þau gjöld sem sjúklingum er ætlað að bera.   

